
Ils flums dal Grischun mainan en trais mars
Il Grischun vala sco la chombra d’aua 

da la Svizra. Ma ils flums ed auals dal 
Grischun na provedan betg mo la Svizra 
cun il bain prezius. L’aua dal Grischun fa 
in lung viadi fin en la Mar dal Nord, la 
Mar Mediterrana e la Mar Naira.

In’impurtanza tut apartia ha en quel 
reguard er il Pass Lunghin che marche-
scha il cunfin tranter las vischnancas da 
Surses e Bregaglia. Precis sin il pass situà 
sin in’autezza da 2644 meters sur mar sa 
chatta il pli impurtant sparta-auas da 

l’Europa Centrala ed Occidentala.  
Davent da quel punct sbucca la Gelgia 
via il Rain en la Mar dal Nord e damai en 
l’Atlantic. En direcziun sid cuntanscha 
l’aua da la Mera il Po e cun lez l’Adria e 
pia la Mar Mediterrana, e vers ost cula 
l’En en il Danubi e la Mar Naira. Per  
cuntanscher la mar fa l’aua da l’En il pli 
lung viadi.

Var 32 pertschient da la plievgia  
annuala en Svizra (1431 mm) evapure-
schan, ils 68 pertschient restants culan 

via ils flums a l’exteriur. Il Grischun e la 
Svizra vegnan damai numnads cun ra-
schun la chombra d’aua da l’Europa.

 Tut las infurmaziuns davart 
il giubileum da la BCG sut 
gkb2020.ch

